
<<Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ փոփոխություններ և լրացումներ կատարելու և Հայաստանի Հանրապետության տարածքային կառավարման նախարարության միգրացիոն պետական ծառայությանը գումար հատկացնելու մասին>> Հայաստանի Հանրապետության կառավարության որոշման նախագծի ընդունման անհրաժեշտության վերաբերյալ

1. Իրավական ակտի  անհրաժեշտությունը նպատակը.

ՀՀ ՏԿՆ միգրացիոն պետական ծառայության էլեկտրոնային փաստաթղթաշրջա​նառության համակարգի անխափան  գործունեության ապահովում

Ընթացիկ իրավիճակը և խնդիրները

2013թ. մայիսին շարքից դուրս էր եկել ՀՀ պետական գերատեսչությունների  միջև էլեկտրոնային  փաստաթղթաշրջանառության  համակարգի մաս հանդիսացող ՀՀ ՏԿՆ միգրացիոն պետական ծառայության էլեկտրոնային փաստաթղթաշրջանառության համակարգի սերվերը: Ինչպես պարզվեց, էլեկտրոնային փաստաթղթաշրջանառության համակարգի ՀՀ ՏԿՆ միգրացիոն պետական ծառայությանն ապահովող սեգմենտն իր տեխնիկական լուծումներում նախագծողների կողմից չէր նախատեսում տվյալների ռեզերվային պատճենահանումն ապահովող տեխնոլոգիաների կիրառումը, ինչի արդյունքում ստեղծված իրավիճակում ծառայությանն սպառնում էր ծառայության գործունեությունն ապահովող տվյալների՝ կառավարության կողմից ծառայությանն իջեցված  հանձնարարականների, դրանց կատարման ընթացքն ապահովող հանձնարարականների, և ընդհանրապես ծառայության գործունեության խաթարում: Միայն մեծագույն ջանքերի գնով, մեր կողմից տեղեկատվական տեխնոլոգիաների ոլորտում գործող մասնավոր կառույցներին՝ խնդրի լուծմանը ներգրավման միջոցով, մեզ հաջողվեց փրկել տվյալների բազան: Ներկայումս էլեկտրոնային փաստաթղթաշրջանառության համակարգի ՀՀ ՏԿՆ միգրացիոն պետական ծառայությանն ապահովող սեգմենտը,  էլեկտրոնային փաստաթղթաշրջանառության համակարգի կենսագործունեությունն ապահովող ՀՀ կառավարության աշխատակազմի համապատասխան ստորաբաժանման կողմից տեղակայված է ՞վիրտուալ՞ սերվերի վրա, ինչը թեպետ հնարավորություն է տալիս մի կերպ այն օգտագործել (այն խիստ դանդաղ է գործում, հնարավոր է օգտվել միայն ծառայության լոկալ ցանցի մաս հանդիսացող համակարգիչներից, ինչը բացառում է ֆիզիկապես ծառայությունից դուրս գտնվող համակարգիչների միջոցով օգտվել համակարգից) սակայն ժամանակավոր լուծում է: Ինչպես մեզ հայտնի դարձավ, ներկայումս էլեկտրոնային փաստաթղթաշրջանառության համակարգի կենսագործունեությունն ապահովող կառավարության համապատասխան ստորաբաժանման կողմից ավարտվել է էլեկտրոնային փաստաթղթաշրջանառության համակարգի նախարարություններում տեղակայված լոկալ սեգմենտների տեխնոլոգիական և տեխնիկական վերազինումը, ինչի արդյունքում օգտագործվող տեխնիկական լուծումները իրենց մեջ ներառում են տվյալների ռեզերվային պատճենահանումն ապահովող տեխնոլոգիաների կիրառում: ՀՀ ՏԿՆ միգրացիոն պետական ծառայությունը նույն խնդրանքով դիմել էր ՀՀ կառավարության աշխատակազմի ղեկավարին: Արդյունքում պարզ  դարձավ, որ խնդրի լուծումը հնարավոր է, եթե սերվերի վերանորոգումը (շարքից դուրս են եկել երեք կոշտ սկավառակները) և տվյալների ռեզերվային պատճենահանումն ապահովող սերվերի ձեռքբերման համար պահանջվող ծախսերը (2175,6 հազ. դրամ) իրականացվեն ծառայության ֆինանսական միջոցների հաշվին, քանի որ ՀՀ կառավարության աշխատակազմը միայն սպասարկում է էլեկտրոնային փաստաթղթաշրջանառության մատակարարման ծրագրային մասը: Ներկայումս ծառայությունն ունի տնտեսած ֆինանսական միջոցներ՝ որն առաջացել է ծառայության զբաղեցրած տարածքի վարձավճարների համար նախատեսված գումարներից (շենքի սեփականատիրոջ փոփոխության արդյունքում հնարավոր դարձավ վարձակալության պայմանագիրը կնքել նախատեսածից ավելի էժան):  
2. Տվյալ բնագավառում իրականացվող քաղաքականությունը.

Միգրացիոն գործընթացների պետական կարգավորման քաղաքականության մշակում, միգրացիոն գործառույթներ ունեցող մարմինների համակարգում՝ միգրացիոն քաղաքականության և դրա կիրառումն ապահովող իրավական ակտերի  մշակում: Բռնագաղթված փախստականների և տեղահանված այլ անձանց հասարակության մեջ  ինտեգրման  քաղաքականության մշակում:  




3. Կարգավորման նպատակը և բնույթը.

Ծառայության էլեկտրոնային փաստաթղթաշրջանառության  համակարգի անխափան  աշխատանք: 
4. Ակնկալվող արդյունքը.

ՀՀ  տարածքային  կառավարման  նախարարության  Միգրացիոն պետական ծառայության էլեկտրոնային փաստաթղթաշրջանառության  համակարգի սերվերի մշտական սարքին վիճակ:
ՀՀ ՏԿՆ միգրացիոն պետական ծառայության պետ Գագիկ Եգանյան
